«ԱՐՑԱԽԻ «ՇԻՐԱԿԱՑՈՒ ՃԵՄԱՐԱՆ» ԳԻՏԱԿՐԹԱԿԱՆ ՀԱՄԱԼԻՐ» ՓԲԸ 

2022 – 23 ՈՒՍՏԱՐՎԱ 

ԸՆԴՈՒՆԵԼՈՒԹՅԱՆ ԿԱՆՈՆՆԵՐ

«Արցախի «Շիրակացու ճեմարան» գիտակրթական  համալիր» ՓԲԸ-ն (այսուհետ՝ Ճեմարան)  կատարում է մրցութային ընդունելություն Արցախի Հանրապետության հանրակրթական դպրոցների  9-րդ և 10-րդ դասարաններն ավարտած շնորհալի սովորողների համար, ովքեր ցանկանում են ստանալ միջազգային չափանիշներին համապատասխան հանրակրթական խորը գիտելիքներ, բարձրակարգ և լիարժեք միջնակարգ կրթություն:

2022-23 ուստարվա համար ընդունելությունն իրականացվում է 10-րդ (երկու խումբ) և 
11-րդ (մեկ խումբ) դասարաններում։  Յուրաքանչյուր  խմբում ընդգրկվում է մինչև 20 սովորող։ 
Դիմորդներն անցնում են հոգեբանական թեստավորում և հանձնում են գրավոր քննություններ հետևյալ առարկաներից.
· հայոց լեզու

· մաթեմատիկա

· օտար լեզու  (անգլերեն)
· ռուսաց լեզու

· դիմորդի ընտրությամբ՝ 

· բնական գիտություններ (ֆիզիկա, կենսաբանություն, քիմիա՝ մեկ հարցաթերթով)
կամ՝ 
· հասարակական գիտություններ (հայոց պատմություն, համաշխարհային պատմություն, հասարակագիտություն՝ մեկ հարցաթերթով)
Բոլոր քննություններն անցկացվում են հանրակրթական դպրոցների առարկայական ծրագրերի պահանջներին համապատասխան:
Ընդունելության գործընթացի կազմակերպման հիմնական դրույթներն են.

1. Գրավոր աշխատանքների  արդյունքների ամփոփման   համար  կիրառվում է 200 միավորանոց  համակարգ («0.1»-ից մինչև  «20.0»  միավոր՝ 0,1 սանդղակով)՝  սահմանելով նվազագույն  դրական գնահատականը  «8.0»   միավոր:

2. Մրցույթն անցկացվում է բոլոր քննությունները դրական գնահատականներով հանձնած սովորողների միջև` հայոց լեզվից, մաթեմատիկայից և գիտություններից (բնական կամ հասարակական) ստացած միավորների գումարի հիման վրա: 

3. Հավասար միավորների դեպքում նախապատվությունը տրվում է ռուսաց և օտար լեզուներից առավելագույն գումարային միավորներ ստացած դիմորդներին:  

4. Քննության գնահատականը դիմորդն իրավունք ունի ներկայացնել  վերանայման` ըստ Ճեմարանում գործող կարգի:

5. Սովորողների մրցութային ընտրությունն իրականացվում և ուղղորդվում է Երևանի «Շիրակացու ճեմարան» միջազգային գիտակրթական համալիրի կողմից։  
Դիմորդների փաստաթղթերն ընդունվում են ս.թ. օգոստոսի 5-16-ը, աշխատանքային օրերին՝ ժամը 10:00-ից մինչև 14:00, ԱՀ ԿԳՄՍՆ շենքում։ 

Ընդունելության քննություններն անցկացվում են օգոստոսի 17-21-ը: Հոգեբանական թեստավորումն անցկացվում է օգոստոսի 22-ին։
Մրցույթով անցած սաները համարվում են ընդունված՝ սահմանված ժամկետներում  ծնողների (կամ նրանց օրինական ներկայացուցիչների) հետ համապատասխան պայմանագիր կնքելուց և հրամանագրվելուց   հետո: 
Ընդունելության բոլոր քննությունների արդյունքները և ընդունելության մասին որոշումը հրապարակվում է մինչև օգոստոսի 27-ը:
Ուսումնադաստիարակչական գործընթացը կազմակերպվում է երկարացված  օրվա աշխատակարգով: Սովորողներն ապահովվում են սննդով՝ ըստ հաստատված սննդակարգի: 
Սույն կանոններով ընդունելությանն առնչվող բոլոր չնախատեսված հարցերը վճռում է ընդունող  հանձնաժողովը: 
Դիմորդները  ներկայացնում են. 
· դիմում (լրացվում է տեղում)







· ծնողի (կամ նրա օրինական ներկայացուցչի) գրավոր համաձայնությունը (լրացվում է տեղում)
· տեղեկանք բնակավայրից




· 3x4 չափսի 2 լուսանկար

· սովորողի հիմնական կրթության վկայականի պատճենը (10-րդ դասարան ընդունվելու համար)  կամ 10-րդ դասարանի ամփոփաթերթիկի պատճենը (11-րդ դասարան ընդունվելու համար)
· դիմորդի ծննդյան վկայականի կամ անձնագրի պատճենը
· դիպլոմների, պատվոգրերի, գովասանագրերի կամ ակադեմիական այլ  նվաճումները հավաստող փաստաթղթերի պատճենները (առկայության դեպքում):
Դիմումներն ընդունվում են ք. Ստեփանակերտ, Թումանյան 48 հասցեում (ԱՀ ԿԳՄՍՆ շենք)։
Ընդունելության քննությունների ձևանմուշները հրապարակված են https://shirakatsy.am կայքում։

Հարցերի դեպքում զանգահարել 097700908 կամ 094081330 հեռախոսահամարներին։
Էլ.հասցե`  anahitgharaghazaryan@shirakatsy.am 
Ինտ. կայք` edu.nk.am           

